Njoftim për konsultimin publik, lidhur me projektligjin:

“Për masat për zvogëlimin e kostove të ndërtimit të rrjeteve të komunikimeve elektronike me kapacitete shumë të larta - Akti i Infrastrukturës Gigabit”


Qëllimi i hartimit të projektligjit është transpozimi i Rregullores (BE) 2024/1309, e njohur si Akti i Infrastrukturës Gigabit. Miratimi i tij është i rëndësishëm për përmbushjen e piketave përmbyllëse të kapitullit 10 “Shoqëria e Informacionit dhe Media”, të masave në Reformën e Agjendave si dhe përmirësim e ligjit në fuqi në dritën e zhvillimeve të ardhme për infrastrukturat gigabit sipas standardeve të Bashkimit Evropian.

Projektligji i shërben përmbushjes së Objektivit politik 3: “Ndërtimi i një shoqërie digjitale të sigurt, tё qёndrueshme dhe me shërbime të aksesueshme”, të përcaktuar në Reformën e Agjendave, të miratuar me VKM nr. 621. datë 24.10.2024 “Për miratimin e dokumentit të politikës “Agjenda Kombëtare e Reformave 2024–2027”, në kuadër të Instrumentit të Bashkimit Evropian “Faciliteti për Reforma dhe Rritje për Ballkanin Perëndimor”, si një nga masat e reformës 3.1.3 mbi “Përditësimin e kornizës për një infrastrukturë digjitale të sigurtë dhe të qëndrueshme”.

Ky projektligj synon të sjellë përmirësime në kuadrin ligjor në fuqi për rrjetet e komunikimeve të shpejtësisë së lartë në rrjetet e kapaciteteve të larta, ndryshe infrastruktura gigabit që bazohet në shtrirjen e rrjeteve me fibër optike, deri në pikën fundore të përdoruesit dhe ofrimin e shërbimeve në rrjete të lëvizishme t kapaciteteve të lartë si 5G dhe më tej. Miratimi i një ligji të ri që do të zëvendësojë ligjin nr. 120/2016 “Për zhvillimin e rrjeteve të komunikimeve elektronike të shpejtësisë së lartë dhe sigurimin e së drejtës së kalimit”, synon të ketë ndikime pozitive në drejtim të adresimit të problematikave të evidentuara në veçanti në ushtrimin e të drejtave ligjore të sipërmarrësve në pikën e aksesit në godina apo në infrastrukturën e brendshme të ndërtesave, me qëllim ofrimin e shërbimeve të komunikimeve me shpejtësi të lartë.

Palët e interesuara janë të ftuar për të paraqitur komentet dhe rekomandimet e tyre për këtë dokument, brenda 20 ditëve pune nga data e shpalljes së këtij njoftimi, në adresën e email-it vilma.davidhi@infrastruktura.gov.al 

Më poshtë gjendet linku i publikimit për:
1. Projektligji “Për disa ndryshime dhe shtesa në ligjin nr. 43/2015 “për sektorin e energjisë elektrike”, i ndryshuar”: Projektligjin “Për masat për zvogëlimin e kostove të ndërtimit të rrjeteve të komunikimeve elektronike me kapacitete shumë të larta - Akti i Infrastrukturës Gigabit”
2. Relacionin e projektligji: Projektligjin “Për masat për zvogëlimin e kostove të ndërtimit të rrjeteve të komunikimeve elektronike me kapacitete shumë të larta - Akti i Infrastrukturës Gigabit”


